
===== Орган Лемковского Союза ........ -—=
Выходит в каждый четверг.

Пренумерата в краю:
30 грошей місячно,
80 „ квартально,

1.50 „ полрочно,
3 зл. рочно.
В Амерыці: 1 дол. рочно.

В Чехословакии:
2 кор. місячно, 10 кор. полрочно,

20 кор. рочно.
Ціны оголощень:

Ціла сторона 120 зл., х4 сто­
роны 60 зл., х/« стороны 35 зл., 
’/» стор. 20 зл., Чі» стор. 10 зл.; 
оголошеня малы за 1 мм. 20 гр., 
и тексті 30 гр., перед текстом 
40 гр. При місячном и долшом 

оголошеню значна знижка.

Конто чекове Нр. 404.155.

Редакция и администрация в Крыниці. — Адрес „Лемко“ Крыница.

Выховане дітей.
На родичах тяжит обовязок не лем накор­

мити и приодіти діти, але также выховати их 
на свідомых своих прав и обовязков и пожи- 
точных граждан Народа и Державы.

Дітина ест як тота молода и гнуЧка галуз- 
ка. котру можна выгнути на. всі стороны. Она 
наслідуе. старших и хоче робити тото всьо. 
щто робит отец, мати и старши братя и се­
стры. От них учит ся она говорити и повта- 
рят слова за нима, не розуміючи початково 
значеня тых слов.

бели родичи жиют меже собой в незгоді, 
если они ва.дят ся и проклинают, дітина мір- 
куе. же так треба робити и она сама починат 
вадити ся и повтаряти проклоны. Початково 
не розуміе значеня проклонов, але коли стае 
старта, привыкат уж. так сильно до тых брид- 
кых слов, же уживат их аж и до отца и до 
матери.

Родичи дивуют ся. чом их дітина така не­
добра. преця они все ей говорили, штобы та- 
кых слов не уживати, а забывают, же то они 
сами научили ю того, бо дітина приняла не 
тото. што они говорили, а тото, што они ро- 
били.

Святу правду повідат наша приповідка: 
„яке дерево -— такый клин, якый отец — та­
кый сын“, бо так в житю быват, же якы ро­

дичи — такы их Діти. Ніт на світі родцчей. 
котры бы не хотіли счастя для своих дітей. 
Каждый отец и особенно кажда мати, хотіла 
бы видіти свою дітину счастливом и добром.

Чом же отжё ест на світ: так дуже дітей 
сварливых, докучливых, а навіт злых? Бо ро­
дичи не уміют их выховати. Каже отец моли­
ти ся дітині рано и вечером, але сам часто не 
молит ся, высылал он дітину до церкви, але 
сам там не ходит, за тото часто видно го в 
корчмі, каже читати дітині книжны, але сам 
не ест членом читальні ани кооператива, а 
также никели не возме до рук ани книжки, 
ани газеты.

Кромі того дома дітина слышит проклоны 
и зваду и видит отца нераз пяного. Штож вар- 
тают втотчас для дітины всі красны слова о 
побожности, науці. тверезости, згоді и любви 
в родині и т. д.. як дітина видит, же в хаті діе 
ся цілковито иначе?

Дітина. тратит віру в слова, а наслідуе по­
ступки отца и матери и стае ся така, як ей 
родичи. — „Долга ест дорога наукы через сло­
ва —- коротка через примірьГ, гварит римска 
приповідка. О том повинен памятати каждый 
отец и кажда мати и давати добрый приМір 
своим дітям.

Пай дітина видит, же мати и отец молят

Німецкы приготовленя военны.
По послідной инспекции границы чехо-ні- 

мецкой через марш. Геринга, приступлено до 
фортыфикацийных робот на той границі.

В звязи с непевным положенем меже Ні- 
меннином и Чехословакиом много чехов, якы 
жили до тепер в Відні голосит ся до выізду 
до Чех. Число желаючих выіхати с Відня до 
Чех чехов выносит до тепер около 14 тысяч 
людей.

Німецкы генералы сут однак войні про­
тивны. Генерал Томас, начальник господар- 
чого выділу генерального німецкого штабу за­
явил недавно публично, же Німеччина не мае 
итце досыть апровизапии и суровых матери- 
ялов, штобы провадити войну. 

Німеччина мусит передом '•— заявил гене­
рал — вскріпити свое положено в світовой 
торговлі. бо помимо 4-літнього господарчого 
пляну Німеччині все ище бракуе 20 процент 
апровизации для прокормленя населеня. В ви­
ду такого положеня Німеччина мусит грома- 
дити передовсем апровизацию так як тото ро­
бит Англия.

Тепер в Німеччині вытворило ся таке 
положено, же одна партия пре до войны, але 
генеральный штаб остерігат перед такым опа­
сным експерыментом, здаючи собі справу с 
того, же господарство воонне мае ище ве.тикы 
бракы.

ся. ходят до церкви, жиют в згоді и любви, 
сут трудолюбивы, ходят до читальні, купуют 
лем в своем кооператывном склепі, занимают 
ся справами селйакыма и т. д., то напевно и 
сна начне робити так само, як и родичи и вы- 
гюсне с ней пОжиточна одыница для Народа 
и Державы.

Будут они также добрыми дітьми. шану- 
ючима своих родичей и любячима ся меже со- 
бом взаимно. Меже такыма дітьми не, дойде 
до сваркы и процесов, такы діти все подадут 
собі помочну руку.

Важне для выхованя дітей ест также то- 
вариство, в яком дітина находит ся. Мати му­
сит все знати, с кым ей сынок чи дочка ся ба- 
вит, с кым заводит компанию, бо злы това­
рищи и товаришкы могут и найлучшу дітину 
спровадити на дорогу зла.

Быват нераз так, же сын честных людей 
стае ся драбом, злодіем и т. д. Дивуют ся ро­
дичи, откаль тилько зла закоренило ся в ду- 
ші дітины. Плаче мати. смутит ся отец, а за­
бывают обое, же то зла компания выкривила 
душу их дітины.

Зле робит мати, коли пестит занадто свою 
дітину. Бідна дітина, як не зазнат любви ма­
теринского сердца. Дітина жадае той любви. 
Она сама горне ся до матери, цілуе ю горячо 
и пестит ся. И добра мати все най,щ хвилю 
свободного часу, штобы дітину приголубити, 
обтерти ей заплаканы очи, погладити по ку­
черявой головці, обмити замазано личко и' 
рукы.

Але кромі любви, яку чур мати до своей 
дітины, мати повинна руководити ся также 
розумом и позваляти дітині лем на тото, што 
може выйти на користь той дітині. Позваля­
ти дітині на всЬо, цого она захоче, пёуе діти­
ну и робит ю самолюбом. Прото тыж обовяз- 
ком родичей ест выкореняти злы наклонности 
у дітей (злость, гйів. зависть и инши) и роз- 
вивати добры прикметы ей Души.

Ту знову много зділати може примір ро­
дичей? Як дітина видит, же всі в родині по­
мигают и уступают собі взаимно, як ділят ся 
охотно всім. што мают, як ніт меже нима за­
висти, ни самолюбства. втотчас напевно и ді­
тина стане наслідовати их добры поступки и 
выросне на пожиточного гражданина.

Втотчас ей буде добре жити с людьми и 
людям буде добре с ньом.

Што робити по оконченю школы народной-
Закончил ся школьный рок и тысячи ді- 

тей перестали учити ся в народной школ:. 0- 
дны окончили тоту школу, пиши с рижных 
причин, (найчастійше через тото. же мают уж 
понад 14 літ) перестанут ходити до школы, 
хоц окончили лем пару кляс.

Молодеж тота не знав часто, што мае. с со­
бой робити. Найчастійше хлопец остае на го- 
сподарстві. хоц отец обшол бы ся без его по­
мочи, бо и грунтик маленький и робити ест 
кому. Але штож? Гдеж подіти хлопца, котрый 
перестал ходити до школы? Най пасе коро­
вы. покаль не возмут го до войска.

Таке поставлене справы нет неправильно 
п шкодливо для розвитя напюго економично- 
го житя. На сельских господарствах повинно 
ся вставляти лем тых. котры мают погодивше 
обняти тоты господарства. Однак и тых по­
винно ся штонайменыпе на рок, або 2 рокы 
послати до рольничой школы, штобы они мо­
гли научити ся новых способов сельской го­
сподарей.

Всі инши, а тых ест барз дуже, повинни 
ити до ремесла и до- торговли

Для тых. котры окончили 4 до 7 кляс 
школы народной (повшехной) сут отворены 
ворота до рижного тыпу школ фаховых. Сут 
меже нима школы:

1) техничны.
2) ремесельничо-промысловы.

3) торговельны,
4) огороди ичи, и
5) артистичны (рысункы, малярство, му­

зы ка. декораторство).
Школы фаховы, до котрых принимав ся 

по оконченю 6 або 7 кляс школы народной и 
зданю вступного екзамену, носят назву фахо­
вых гимназий.

Не, всі однак хотят ходити ище до школы 
4 літа. Гдеякы хотіли бы скорше дойти до 
Гласного хліба. Для такых надают ся курсы 
при фаховых школах. Курсы такы тревают от 
пару міеяцов до 2 літ.

Для желаючих вести склепы по селах сут 
однорочны школы приготовленя купецкого и 
однорочны школы приготовленя кооператив­
ного. до котрых принимают молодеж. по окон­
ченю 7-клясевой школы народной.

До школ фаховых могут ити лем тоты 
хлопцы, котры мают охоту и талант до дано- 
го фаху. Прото тыж при выборі фаховой шко­
лы треба руководити ся замилованем и талан­
том. а не зимным вырахованем.

За тото однак фаховы школы обезпечак т 
добре будучность даной одыницы. У нас бра­
ку?, фахово образованье роботников и добрый 
ремесельник, купец, техник, монтер и т. д._ за- 
рабят значно больше, як пересічный урядник 
або Учитель.

■■■■■■■ипкимпива ммнн

Масовы арештованя 
в Німеччині.

От долпюго часу німецка полиция арештуе 
всіх непожаданых. чи то непевных политич­
но, чи то не маючих сталого заняти.

Акция тота стала ся ище сильнійша от ча­
су оголошеня декрету маршала Геринга о при- 
мусовом обовязку роботы. Арештованых по- 
/Міщат ся або в вязницах. або в так званых 
„Ляндесанпггальтен", або в обозах концентра- 
цийных.

Всі арештованы робят денно от 8—9 го­
дин при рижных роботах, найчастійше однак 
при роботах земных, або половых.

Арештанты тоты не достают регулярных 
мундуров. лем полатану одеж и богаичи и вы- 
глядают як якыси обдерты пройдисвіты.

Интернованый ест также бывший канцлер 
Австрии Шушниг. Жир, он в Відні в дому сте- 
реженом через полицию. С дому того не може 
он выходити.

С войны испанской.
Повстанчи-войска выказуют тенор сильну 

перевагу над республиканскыма войсками. 
Конец войны здавал бы' ся уже педалекый. 
тым больше, же Англии и Франции посчасти- 
ло ся осягнути згоду всіх держав на выцофа- 
не своих войск с Испании и немішане ся до 
справ испанскых.

Тымчасом дня 28. червня повстанчи само­
леты збомбардовали знова два англицкы ко- 
раблі. На оден корабель ..Арльон“>, котрый сто­
ял в порті. надлетіло 5 повстанчих самолетов 
и шмарило 50 бомб. От тых бомб корабель за­
палил ся и втопил ся. Кромі обслугы парохо­
да ест дуже забитых и раненых в портовом 
квартал).

Повстанчи самолеты збомбардовали также 
в порті Алисанте англицкый пароход „Фар- 
ман“, котрый также затопил ся помимо того, 
же огонь загашено’. Убитых ест 6-еро людей с 
обслугы и пару пасажиров. Кромі того сут мнб- 
гы ранены.

По тых нападах за пановала на ново кон- 
стернация. Англицке правительство выступи­
ло с острым протестом против нападаню пов­
станчих войск на англицкы пароходы, вели 
не достане оно полного заспокоиня своих жа- 
дань, може ціла акция. стремяУа до ликвида­
ции войны в Испании отдалити ся на незва­
ный час.

Война на Далеком 
Всході.

Война меже Кытаем и Япониом ведля о- 
ііиііии знатоков протягне ся ище барз долго. 
Япония мае за собой великы успіхы, если хо­
дит о опа нова не великих пространств в Ки­
таю, але до тепер не потрафила она зломити 
военной силы китайской армии и здае ся..же 
той силы зломити не потрафит.

Кытайекы власти не числят сФ с ниякы- 
ма жертвами, лем бодай оборонити ся перед 
ворогом.

Недавно розбурили они величезны греблі 
на Жолтой ріці. лем бодай затопити войска я- 
понекы и утруднити им посуване ся наперед. 
Тым вырядили они также собі незвычайно ве­
лику шкоду, бо вода заняла, тысячи сел и мі- 
сточок и понад милион людей нашло ся без 
даху над головом, але кытайцы так переняли 
ся войной, же готовы понести ище болыпи 
жертвы для своей отчины.

Мае Япония поважны втраты и у себе в 
•краю. В том часі припадат в Японии час дож- 
джей. В том році дожджи тоты перемінили ся 

в долготревалы зливы, от котрых выступила 
вода с рік и заняла великы пространства Я- 
понии.

В самой японской столиці Токио и окрест­
ности вода залила около 120 тысяч домов. В 
многых місцевостях обсунула ся земля и за­
валила дорогы. В чотырох важных пунктах 
сут перерваны желізнодорожны линии. 11 мо­
стов росорвала вода, а маса дорог ест цілко- 
г.ито знищеных.

Долготревала война, котра иде значно тру- 
днінпіе. як сподівалй ся початково японцы и 
несчастя в краю ставляют под знаком запыта- 
ня побіду Японии.

Наши села приходят 
до розуму.

В многых лемковекых селах под вплывом 
сильной агитации веденой через насланых ей. 
Коцыловскым священников - украинофилов, 
почал проявляти ся рух украинофильекый.

В горлицком поеіті до найбольше загро- 
женых сел належала Пантна. належана до па- 
рохии Маластов. В Пантной основано читаль­
ню Просвіты. в котрой груповала ся збаламу- 
чена молодеж. притятаючи ку собі чим раз 
больше сторонников.

Стерши, розумнійши селяне не дали ся 
однак збаламутити и хоц приходило им тото 
барз тяжко, основали поводи чит. им. М. Кач- 
'КОВСКОГО.

Читальня тота числила початково немного 
членов, але члены ей были то розумны и сві- 
домы своих цілей люде, тож не зражали ся а- 
ни насміішками со стороны „просвітннкіг- а- 
ни тым. же их культуральна робота дае по­
чатково слабы результаты.

Поболи однак дае зазначити ся в Пантной 
зворот ку ліпшому. Наступят фермент серед 
украинофильской молодежи и доходит до то­
го, же перестав истновати читальня ..Просві­
ты", а розумнійши люде вписуют ся до чи- 
тальні им. М. Качковского. котра розвиват ду­
же добре свою просвітптельну деятельность.

Дае представленя и концерты, уряджат 
то'варискы забавы, а кромі того громадит в 
неділі и свята в своих стінах селян, котры чи­
тают книжкы и газеты и проводят час на му­
дрых и пожиточных розмовах.

Видят тото противникы и чим раз больше 
навертают ся на дорогу правды. В послідных 
часах знова чотырох, а именно: Д. Тыханич, 
Н. Слота. В. Молчан и С. Смоницкый заявило 
охоту вписати ся до чит. им. М. Качковского.

Витаме их щиро и сердечно. Витам ■ их е 
сердцем полным любви, бо видимо в них лю­
дей. дбаючих о добро напюго народа. Они зро- 
зуміли. же'незгода провадит до зла и не хо­
тят в селі той незгоды и звады.

Они понимают вагу организации и згоды 
и дай Бог. штобы нашли они як найбольпіе 
наследников, котры бы также перестали сія­
ти зваду. а на ей міеце подали нам рукы до 
згодливого и пожиточного для села труда.

Хлоп Косьцьо...

ПОМІЩАЙТЕ 
ОГОЛОШЕНЯ 

В ГАЗЕТІ ,,ЛЕМКО“.

О воді.
Найбольше воды пют люде в літі. При ро­

бот! в поли в часі спекы организм потребуй 
больше воды и люде не задумуют ея над тым. 
откаль походит вода, лем бодай она была. 
Пют часто воду забруджену. в котрой нахо­
дит ся множество маленкого хробацтва. котре, 
розвиваючи ся в жолудку. поводу® болі и о- 
слаблене.

вели бы кто посмотріл ся на каплю ціл- 
ковито чистой воды через поболыпаюче пікло, 
то увиділ бы в ней неправдоподобие коли­
чество рижных маленьких, голым оком неви- 
домых, тьоров. котрых истнованя не подозрі- 
ваме, пиючи нибы то числу воду.

Сут то бактерии. Одны с них сут нешкод­
ливы. але сут и такы, котры. достаючи ся с 
вод ом до нашего организма, поводуют опасны 
хвороты, як тыфус. бігунку и инши.

Пи такых шкодливых бактерий ніт в во­
ді. не можеме николи знати. Студні по селах 
•сут звычайно не накрыты, отже достав ся до 
них порох с дорог.

Кромі того при многых студнях ніт ведра, 
а люде черпают воду коновками и дзбанками. 
котры сут брудны. Бруд тот достав ся до во­
ды. а с водом выпивают его люде, вели отже 
появит ся в селі тыфус, то он через воду легко 
розносит ся по цілом селі. Прото тыж в часі 
тыфусу не можна пити воды аж и с найчи- 
стійшой студні.

Як же в таком разі обыйти ся без воды? 
Не треба обходити ся без ней. лем треба пити 
все воду переварену и остуджену. Дав тото 
кус клопоту. але ест ся певным, же от перева- 
реной воды, держаной в чистой закоркотаной 
фляшці. не набавит ся человіі; ниякой хво- 
ротьт.

До перевареной воды добре ест додати для 
смаку кус овочевого соку, або вывару с кру­
той мяты. Роботникы, идучи ла роботу до по­
ля повинни брати с собом фляшку с перева- 
реном водом. окручену мокром ряндом. Вода 
втотчас буде все холодна.

При робот! не повинно ся пити дуже во­
ды. бо таке пите выклик,уе лем далыпу 
жажду. Найлучше ест пити от часу до часу 
малый глоток воды. Воды с придорожных сту- 
денок и потоков не належит николи пити, бо 
можна легко спровадити біду на себе и ро­
дину.

Цегольні по селах.
Што раз меньше дерева, по лісах змушат 

людей до будовы своих хат с цеглы и каме- 
ня. Хаты с цеглы сут кромі того тревалыпи. 
а при зроблѳню и выпаленю цеглы самому, не 
коштуют нич больше от хат деревлйных.

Штобы научити людей робити и выпаля- 
ти цеглу. Львовска Палата Рольна уряджат 
3 двоміеячны курсы выробу и выпаляня 
цеглы.

Наука на курсах буде полягати на цілко- 
витом приготовленіи глины, выробі. высуше- 
нто и выпаленю около 100 тысяч цеглы в трох 
полевых пецах в двоміеячном часі. Курсанты 
под руководством цеглярского майстра. будут 
примушены до выконаня всіх робот. я>ко звы- 
чайны роботникы.

Курсы тоты дадут селам фаховых цегля- 
ров. Было бы пожадане, штобы такы курсы у- 
рядила также и Краковска Палата Рольна. а 
меже нима хоц оден на терец! Лемковщины.

О хові овец.
На терені Краковской Палаты Рольной от­

были ся собраня Повітовых Кружков Годова- 
телей овец в Живци, Горлицах. Новом Санчі 
и Яслі, на котрых обговорено много справ, 
звязаных с овчарском акциом.

I! оживленой дыскусии. яка розвинула ся. 
высунули ся на передове міеце слідуючй жа- 
даня:

1) законно урегульоване сервитутовых 
прав, даючих право выпасу овец в лісах;

2) утворенв низкопроцентных пожинок на 
цыкупно фа/іатков грунту на полянах штобы 
дати возможность заклацати сполкы пасови- 
сковы;

3) обнижене тарифы перевозовой на соло­
му, спроваджану в горекы окрестности с 
долин.

Кромі того признано, што важном спра- 
вом для всіх. котры ховают овцы, ест достар- 
чане им соли круховой (не занечищеной), а 
также обезпечена збыту продуктов овечих. як 
барані скоры, волна, выробы волняны. брын- 
дза и мясо.

іиивзяаииіиииіііііііііін іі і ш

О зеленых навозах.
Зеленима навозами называют приораны 

зелены рбслины. якы выросли на поли, ко­
тре ореме. Зелены навозы заступуют частично 
навоз стаенный.

На зелены навозы надают ся найлучше ро- 
слины мотыльковы (стручковы). Они мают 
свойсство притягати с повітря азот, котрый 
ест потребным кормом для рослин. а кромі то­
го увеличают они в землі порохнячку, яка по­
встав через согните ігриораных рослин.

Порохнячка ест в землі докончи потреб­
на, бо надае землі продувности, втігат в себе 
и задержуе дожджеву воду, поглощуе сонеч- 
не тепло, а также причинят ся до твореня ся 
в землі пожиточных бактерий.

Земля обогачат ся в порохнячку лем ч ■- 
рез стаенный навоз, зелены погнои и компо­
сты. Кто мае мало стаенного навозу, тот му- 
сит дбати о зелены погнои.

Яко зеленый навоз надае ся найлучше 
дост часто у нас практыкованый лубин. бет 
то рослина стручкова. котра розрастат ся силь­
но и через тото дав масу паши до приопаня.

Кромі того лубин притягат сильно азот с 
повітря. Обчисляют, же лубин. посіяный на 1 
моргу землі, може притягнути с пов'тря око­
ло 80 кг. азоту. На зеленый навоз уживак т два 
гатункы лубину: жолтый и синый.

Жолтый лубин удав ся на каждом грун- 
ті піековом, аж и на летучих піеках. Синый 
лубин потребув землі тяжкой, глиняной, або 
глинкы. Лубин не выросне лем там. где под­
почка (верства землі под земльом переораном) 
мае в собі дуже вапна.

Такы землі встрічат ся у нас часто и про­
то тыж нерідко трафят ся. же лубин пропа- 
дат. Вапневу (марглевату) подпочку легко по­
знати по ей сірой, або рыжо-сірой барві. Ко­
ди таку марглевату масу поляти сильным ква­
сом. то она зачне ся бурити.

В часі того буреня вы добывал ся с трудны 
землі газ —• двоокыс угля. ЗаСіяный на та­
кых землях лубин росне добре так долго, по­
калъ его. корені не достанут ся до марглева- 
той подпочкы. Пак перестав рости и вяне.

В виду того, што на ’цілом Подкарпатю и 
в Карпатах ест в землі дуже вапна и селянин 

сам' не знав, где оно ся находит, длятого 'най­
лучше ест сіяти лубин на пробу. Не сіяти лу­
бину на цілом фалатку грунту, але на одном 
загон:, а если он выросне красный, втотчас 
засіяти ним ціле поле.

Лубин, сіяный на зеленый навоз сіе ся в 
троякый способ:

1) На яловом, выссаном ноли, на погром 
хочеме в осени сіяти озимину. 'сіеме на яр сам 
лубин дост густо (100—120 кг. на морг), бели 
поле ест барз планне. то треба дати под лу­
бин около 100 кг. на морг фосфоровых наво- 
зов (жужлі). вели на поли сіеме перший раз 
дубин, добрё ест привезти на поле пару та- 
чок землі с такого поля, где в прошлом року 
был лубин и розсіяти землю по поли и при- 
орати. Робит ся тото длятого. бо в'такой землі 
сут уж. бактерии, котры прилагают азот с по­
вітря. Без тых бактерий лубин буде слабо 'роз- 
вивати ся. Лубин треба приорати в осени и 
засіяти на поли озимину.

2) Лубин можна гсіяти также до зерна 
так як сгеме до зерна конич. Робиме тото на 
весну, але лем втотчас, як грунт ест чистый 
от буряну и зерно (озймина) не ест за густе. 
При занечищеном буряном поли, бурян заглу­
шит лубин, бо лубин с початку розвиват ся 
слабо. По жнивах лубин розрастат ся. Так за- 
сіяный лубин треба приорати аж поздно в о- 
сени. бет он погновм для ярых засівов.

3) Можна сіяти лубин и по жнивах, але 
не позднійше як по конец липня. Зараз по 
собраню зерна, не тратячи ани одного дня. оре 
ся поле и засіват лубин. Лубин, посіяный по 
жнивах, котрый належит приорати поздно в 
осени, або аж и на весну, ест добрым навозом 
под весняны засівы.

НАШОЛ ЛІК ПРОТИВ СЛИНАВКЫ.

Німецкый професор д-р Вальдман вына- 
шол средство, котре хоронит худобу перед за- 
разом слинавкы.

Штобы выпробовати лік, защеплено ним 
50 тысяч штук худобы и пару тысяч штук о- 
вец и переконано ся. же лік тот хоронит ху­
добу перед слинавком на 3 Місяцы.

В Німеччині приступлено уж до будовы 
фабрыкы. где будут масово вырабяти лік про­
тив слинавкы.

ЖЕНА ПРЕЗЫДЕНТА РУЗВЕЛЬТА 
0ПЕКУ6 СЯ БІДНЫМА.

Жена президента Амерыкы занимат ся 
живо народными справами и хоц не Мішат ся 
до политики, посвячат много сил и часу для 
добра своих земляков.

Живу участь принимал она в діятельно- 
сти ..Комитета Демократичного Стейтов", где 
приізджат 2 раз в тыждні, принимат интере­
сантов и рішат найважнійши справы. Она 
твердит, же в Амерыці жив 1/3 часть людей 
в бід: и тым людям належит помочи.

Пнтересув ся также муринами. котрых 
бере в оборону, вели Амерыка. — говорит о- 
на— хоче направду быти демократычна. то 
мусит пезбыти ся расизма, котрый ест недо­
стойный демократом. Она старат ся гнобити 
всяки проявы ненависти до муринов. а не­
давно была предеідательком на одном кон- 
гресі муринекых жен и. заприязнила ся щиро 
с декотрыма с них.

Што чути в світі и в краю
Террористы приготовляли замах на коро­

ля Англии. До Франции выберцт ся айглиц-. 
кый король и королева. Розуміе Ся, францу- 
ска полиция робит всьо, штобы обезпечити 
короле.всжу пару перед' всякого’рода- опасно­
стями.

Недавно полиции удадо.ся приарештова- 
ти исспанското маркиза Луи-Марти де Реваль- 
со, котрый стоял ко глав} шпионской органи­
зации, Маркиз выдал втотчас террористов, 
котры ма.ти приготовлятп замах на королёгску 
пару -в час!,як она загостит во Франции.

Сухоты и пиянстео. В Варшав’і закончи­
ла недавно свои парады державна начальна 
рада здоровля. котра ствердила;. же сухоты и 
ппянство нищат населено Полыци.

Прото начальна рада здоровля ухвалила 
одноголосно звернути ся до министерства со- 
цияльной опеки. штобы в найблизшом час! 
выдано закон для борбы с сухота ми.

Начальна рада *здоровля повзяла также 
ухвалы, стремячи до ограниченя продажи 
спиртных напитков.

Борсук на улицах міста. До міста Дро­
гобыча заблукал ся с гіоблизкых лісов бор- 
сук. котрый бігал по улицах. За ним уганяли 
малы хлопцы, хотячи его убити.

Розлощеный борсук шмарил ся на діти и 
покусал им рукы и ноты так, што, они мусіли 
поуТікати. Так освободженый борсук пере­
плыл через став и достал ся с поворотом до 
ліса на волю.

Дітина с трома руками. В місті Клюж в 
Румунии уродил ся в шпиталі хлопчик с тро- 
ма руками и о двох сердцах. Одно сердце на­
ходит ся в брюшной ям! и не бе ся. Помимо 
того хлопчик чуе. ся цілком здорово.

Скажена сова. В маетку Озаты в л!сі на­
пала на хлопа, везучего дерево, сова и сильно 
его 'покусала. Пак шмарила ся сова на коні. 
якы ся сполошили.' Сову убили. Выявило с я. 
же сова была скажена.

Млынары затопили 3 села. Недавно вода 
рікы Нотети заняла поля и'лукы в трех селах 
и вырядила величезпы шкоды. Слідство выя­
вило. же причипом несчастя были три млы­
нары. котры с розмыслом сорвали на ріці три 
млынскы греблі, штобы такым способом зни- 
іцити инших млынаров, якы мололи людям 
за низшу оплату. Преступным.! млынарами за­
няла/сц прокуратория в Быдгощи.

Стары люде. В воеводств! вилѳнском жие 
тепер 13-людей, котры мают понад 100 .Тіт. сут 
здоровы и чуют ся добре. Мают они родины, 
якы числят разом с внуками и правнуками 
до 250 люда. Найстаргаий с них окончил уж. 
118 літ.

9-ро людей втопило ся в ріці Буг. Дня 21. 
червня рано переплывало через рѣку Буг 18 
людей со села Орле в воев. поліском. штобы 
достати ся на сінокосы. Коли лодка находи­
ла ся на середин! рікы, выломило ся дно лод­
ки и люде упали до воды.

Люде, находячи ся на берез! поспішили 
на ратунок тонучим. однак помимо того вто­
пило ся 9-ро людей, в том числі 6 молодых 
дівчат и 3-ох мужчин.

В сел! Орле, в котром ест всього 59 го- 
сподарств. вість о затопленых выкликала ве­
ликий смуток.

100 тысяч несчастных случаев в Амерыці 
в р. 1937. Статыетыка выказала, же в Амеры- 
ці в р. 1937 згынуло от несчастных выпадков 
106 тысяч людей, т. е. близко два раз тилько, 
килько згынуло в світовой войн! американ­
ского войска.

Кромі того покаліченых в несчастных вы- 
падках было *9 милионов 800 тысяч людей. 
Под самыми самоходами згынуло 39 тысяч 

людей. Денно 'отже убивали самоходы понад 
100 людей. Што квадранс, умерал Человік.

Втраты в- звязи с, тымй выпадками сяга- 
ют головокружительной сумы з1/® милиярда 
рдотых. Так отже теперешня цивилизация об­
легчат с одной стороны жите челбгіку. ало па­
ра жат его на-смерть и на каліцтво.

і ипография А. Гольдмана, во Львові, ул. Сикстуска Ч. 19.

Страшна катастрофа летнича в Празі. В 
столиц! Чехословакии. Празі в час!.войсковых 
вправ бацнули о себе в воздусі три воЦсковы 
самолеты и вс! розбили ся. падаточи на землю. 
С летчиков уратовал ся при помочи спадоохо- 
ронительного парасоля лем оден, котрый опу­
стил ся счастливо в одном сад! на землю. Дру- 
гый также выскочил с самолета, алё парасоль 
не отворил ся и он забил ся на місци.

Сталин отрул Орджоникидзе? В Грузии 
выкрал ктоси паперы с пронесу, якый отбыл 
с я перед роком в Грузии. С тых судо'вых па- 
перов выявило .ся. ‘же 'оден с засудженых гру- 
зинов на- процеоі оскаржал Сталина, же он о- 
трул члена Политбюро и комисара тяжкого 
промысла Орджоникидзе.

Орджоникидзе помер в лютом 1937 року 
серед тайных обстоятельств. На процесі за- 
шмарено Сталинови. же Орджоникидзе 'был 
противный масовым екзекуциям. заряджаным 
через Сталина и же на той почв! приходило 
частсо до звады меже Сталцном и Орджоникш 
дзе. Сталин отже позбыл ся своего соперника 
через его отруте.

В Грузии вісти тоты выкликали велике 
зацікавлене. бо так Сталин, як и Орджоники­
дзе сут грузинами.

Як жие Троцкый в Мексыку. Депеши до­
несли недавно, же'с Москвы выслано до Ме­
ксыку двох людей, котрым приказано убити 
Троцкого. Нич с того не вышло, бо ГІ родный 
жие у себе дома, як в вязниці.

Окна в дому сут закратованы. двери за­
мыканы аж и в день штабами, а в ночи ці- 
цый дом ест осветлены!! рефлекторами.. Спе­
циальна. сторожа стереже его- дому и нелегко 
достати ся до Троцкого. Треба передом мель- 
довати ся сторож! полицийной. котра окружат 
хату колесом, пак сторожа тота провадит'го­
стя до Фекретарията, где двох секретеров пе­
реводит тонне, слідство и рішат, ни можна го­
стя допустити до Троцкого.

Троцкий властиво не ест паном своей ха­
ты. а радше невольником. Помимо того, же он 
са-м и егб жена, сут хворы, боят ся они выіха- 
ти с хаты и лічити ся лі'карей. штобы их да- 
кто не убил. Аж и до огороду Троцкый выхо­
дит лем втотчас. як доокола стоит полиция с, 
набитыми револьверами.

Троцкый встав перед осмОм годином. хо­
дит по огород! до 9-ой. а о 9-ой іст снідане и 
робит до 1-ой в полудне в своей канпелярип. 
Пинге он памятникъ! Ленина и артикулы до 
амерыканскых газет. По полудри также пи­
ите, а нерідко до поздной ночи дыктуе он сво­
ему секретареви.

Штгайк роботников во Львові. Мтстовы 
роботникы по законченю робот при канал! на 
ул. Стрыйскбй зажадали дати им другу робо­
ту. а коли магистрат но згодил ся на того, о- 
голосили щтрайк. Пиши роботникы для ока­
зана солидарности, оголосили также 1-годин- 
ный штрайк демонстрацийный.

В Редакции „Лемка” в Крыниці можна 

достати ріжны книжочкы религийного со- 

держаня,

Испытовэный дяк и диригент 
церковного и світского хору, 
добрий тенор 

прийме посаду от зараз.
Зголошеня принимат Редакция 
„Лемка“ — Крыница 2.

